
MASOFAVIY O‘QITISH TIZIMINI RIVOJLANTIRISHNING
KONSEPTUAL ASOSLARI

Annotatsiya: Ushbu maqolada masofaviy o ‘qitish tizimining yuzaga kelish
tarixi, uning jamiyat hayotida tutgan o ‘rni, Xorij mamlakatlari tajribasi, statistik
ma’lumotlar tahlili, ta’lim tizimida o ‘qitishdagi imkoniyati hamda amalga oshirish
mexanizmi yuzasidan fikr yuritilgan.

Kalit so‘zlar: ta’lim, masofaviy o ‘qitish, integratsiya, telekommunikatsiya,
axborot texnologiya, resurs, maxsus maktab, an’anaviy ta’lim, dastur, mezon, ishlab
chiqgish, pedagogika.

Annotatsiya: V state rassmatrivayutsya istoriya distansionnogo obucheniya,
yego rol v obwestve, opit zarubejnix stran, analiz statisticheskix dannix, vozmojnost
obucheniya v sisteme obrazovaniya i mexanizm yego realizatsii.

Klyuchevie slova: obrazovanie, distansionnoe obuchenie, integratsiya,
telekommunikatsii, informatsionnie texnologii, resurs, spesshkola, traditsionnoe
obrazovanie, programma, kriterii, razvitie, pedagogika.

Annotation: This article discusses the history of distance learning, its role in
society, the experience of foreign countries, the analysis of statistical data, the
possibility of teaching in the education system and the mechanism of its
implementation.

Kirish (Introduction). Dunyo hamjamiyatining barcha sohalarida o‘zaro
integratsiya jarayoni faollashib borayotganligi, o‘zining ta’sirini ko‘rsatmasdan
golmaydi. Albatta bu jarayonning bir sohaga salbiy ta’sirini kuzatsak, boshqa bir
sohada rivojlantiruvchi omillarining ijobiy jihatlari namoyon bo‘lmoqda. Jumladan
ushbu ijobiy jihatlaridan biri ta’lim sohasida namoyon bo‘lib, zamonaviy o‘qitish
tizimining yangi imkoniyatlarini olib kirmogda. Bugungi kunda dunyoning ko‘plab
mamlakatlarida masofaviy o‘quv sxemalari bo‘yicha mashg‘ulotlarni tashkil etishga
talab oritib bormoqda. Masofaviy o‘qitishni tashkil etish nafagat oliy o‘quv
yurtlarida, balki o‘rta maxsus ta’lim tizimi, o‘rta va maxsus maktablar, kasb-hunar
o‘quv markazlari, malaka oshirish markazlari va konsalting kompaniyalari hamda
boshqga sohalarda kadrlarni tayyorlashda keng joriy etilmoqda.

Mavzuga oid adabiyotlarning tahlili (Literature review). Rivojlangan
mamlakatlar ta’lim tizimini o‘rganar ekanmiz, ularda ta’lim muassasalari o‘quv
jarayonini mehnat bozori talablari va ish beruvchilar talabi asosida tashkil etiladi va
muvofiqlashtiradi. Ta’lim muassasasi bitiruvchisidan nafagat kasbiy professionallik,
balki informatsion texnologiya imkoniyatlaridan yuqori darajada foydalana olish
kompetentlgi ham talab etiladi. Bu jarayon albatta, bo‘lajak soha mutaxassislarini
kasbga oid yangi bilimlar bilan o‘zini—o°zi rivojlantirib borishi hamda qisqa vaqt
ichida o‘zlashtirishni nazarda tutadi. Ya’ni masofaviy o‘qitish ulkan ma’lumotlar
bazasidan zarur ma’lumotlarni topish, uni tahlil etish, ma’lum tizimga keltirish, fikr
va g‘oyalarni rivojlantirish, loyihalash hamda aql va tafakkurni kengaytirish
ko‘nikmalarini rivojlantiradi.

Shuni alohida ta’kidlash kerakki, masofaviy o‘qitish bugungi pandemiya
sharoitining majburiy zarurati sifatida butun dunyoda namoyon bo‘lgan bo‘lsada,
ta’limning mustaqil shakliga ustuvorlik berish, ta’lim muassasalari o‘quv
auditoriyalari, moddiy-texnik bazalarining ichki imkoniyatlari, ta’lim oluvchilarning
yoshi turlicha ekanligi va ishdan ajralmagan holda ta’lim olish zarurati, ta’lim
oluvchilarning tanlagan ta’lim muassasalaridan juda uzoqligi kabi bar gator omillar
rivojlangan mamlakatlarning bu borada ma’lum bir tarixiy yo‘llarni bosib o‘tgan
holda o‘ziga xos tajribalarni o‘zlashtirganligin ko‘rish mumkin. Masofadan o‘qitish
texnologiyalari rivojlangan mamlakatlarda an’anaviy ta’limning asosiy tamoyillariga
asoslanib, innovasion texnologiyalardan keng foydalanadi.

1969 yilda Buyuk Britaniyaning Ochiqg Universitetining (UKOU) tashkil etilishi
masofaviy ta’lim tizimini rivojlanishiga katta ta’sir ko‘rsatdi. Shuni alohida
ta’kidlash lozimki, bugungi kunda ushbu oliygohda dunyoning turli mamlakatlardan

200 ming talaba tahsil olmogda. Buyuk Britaniya o‘qitishni tashkil etish borasida
axborot texnologiyalar imkoniyatlaridan muvaffagiyatli foydalanish borasida hatto
Yevropa lttifoqi mamlakatlaridan oldinda. Ushbu mamlakatda elektron (masofaviy)
ta’lim tizimini tashkil etishda nafagat o‘zining ichki mehnat bozorini ragobatbardosh
kadrlar bilan ta’minlash balki, AQSh, Avstraliya va Osiyo-Tinch okeani mintagasi
mehnat bozorga ham yo‘naltirilganligi bilan ahamiyatli. O‘zining o‘n yillik faoliyati
davomida dunyodagi birinchi masofaviy o‘qitish universiteti hozirgi kungacha
elektron ta’lim sohasida jahon miqyosida etakchi bo‘lib qolmoqda.

Tadgigot metodologiyasi (Research Methodology). XIX asrning 70 yillarida
Amerika Qo‘shma Shtatlarda ham masofaviy o‘qitishni tashkil qilish bo‘yicha bir
gator ishlar amalga oshirilib, 1874 yilda Illinoys universiteti pochta orgali buyurtma
berish bo‘yicha o‘quv dasturini taklif qildi. Qo‘shma Shtatlardagi masofaviy ta’lim
asoschisi Uilyam Reynni Xarper 1892 vyilda Chikago universitetida masofaviy
o‘qitishni tashkil etgan bo‘lsa, 1906 yilda Viskonsin universiteti pochta orqali
o‘qitish yo‘lga qo‘ydi [13].

Markaziy va Sharqiy Evropa mamlakatlarida masofadan o‘qitishga bo‘lgan
qiziqgishning paydo bo‘lishiga, asosan, Rossiya ta’lim muassasalarida bu borada olib
borilgan amaliy ishlar asos bo‘lib xizmat qildi. Rossiyada 1907 yilda Naxodkadagi
Dengiz maktabida va 1908 vyilda A.M.Shanyavskiy nomidagi Moskva Xalqg
Universitetida masofadan o‘qitish texnologiyasining ma’lum elementlari shakllangan
bo‘lsa, 1917 yildan boshlab masofaviy ta’lim keng rivojlandi. U turli darajadagi turli
xil kurslarni taklif qilib, masofaviy ta’limning maxsus, konsalting modeli (sirtqi
bo‘lim) ishlab chiqilgan. XX asrning 60 yillariga kelib 11 ta sirtqi universitetlar va
an’anaviy oliy o‘quv yurtlarida ko‘plab sirtqi fakultetlar mavjud bo‘lib, ikkinchi
jahon urushidan keyin Markaziy va Sharqiy Evropaning ayrim mamlakatlari Rossiya
tajribasini o‘zlashtirdi.

Masofadan o‘qitish borasida Rossiya tajribasi Byuuk Britani tajribasi kabi
mukammal emas. Tadqiqotchi A.Solovov "Masofaviy ta’lim: texnologiyalar va
maqgsadli guruhlar" maqolasida masofaviy o‘qitish Rossiyaning mintaqalari
tomonidan etarli darajada qo‘llanilmayotganligini ta’kidlaydi, chunki masofaviy
o‘qitishning o‘quv-uslubiy ta’minoti yetarli darajasida emas[15].

Tahlil va natijalar (Analysis and results). Yevropaning rivojlangan
mamlakatlaridan biri bo‘lgan Fransiyada 1939 yilda masofadan o‘qitish milliy
markazi tashkil etilib, maktabga bora olmaydigan imkoniyati cheklangan (ijtimoiy,
iqtisodiy, sog‘lig‘i yuzasidan v.b.) bolalarni pochta orqali o‘qitish tizimi joriy etilgan
bo‘lib, bugungi kunda ushbu milliy markaz Evropadagi eng yirik masofaviy ta’lim
muassasasiga aylandi. Uning tarkibiga ma’lum bir faoliyat sohasiga ixtisoslashgan 8
ta institut kiradi. Xodimlarning umumiy soni 8000 kishidan oshadi, 3000 dan ortiq
o‘quv kurslari turli mavzularni gamrab oladi. E’tiborli jihati shundaki dunyoning 120

mamlakatidan 350 mingdan ziyod talabalar sun’iy yo‘ldosh televideniesi, internet va
elektron pochta, zamonaviy axborot va ta’lim texnologiyalari hamda ta’lim dasturlari
orgali bilim olishadi.

XX asrning 70-80 yillarida Evropa va Osiyoning gator mamlakatlarida, jumlidan,
Ispaniya (1972), Pokiston (1974), Tailand (1978), Koreya (1982), Indoneziya (1984),
Hindiston (1985), Gollandiya (1985) oliy o‘quv yurtlarida masofadan o‘qitish tizimi
keng joriy etildi. Xitoyda Madaniy inqilob davrida yopilgan an’anaviy oliy o‘quv
yurtlari o‘rnida 1979 yilda Milliy radio va televidenie universitetlari tarmog‘i tashkil
etilgan bo‘lib, televidenie va boshqa masofadan onlayn uzatish moslamalari
yordamida har qanday yoshdagi odamlar uchun boshlang‘ich bosqichdan to oliy
o‘quv yurtlariga gadar o‘qitishning barcha darajalarini tashkil etish tizimi joriy
etilgan.

E’tiborli jihati shundaki, masofaviy ta’lim mamlakat uchun ijtimoiy
buyurtmaning tarkibiy qismi bo‘lib, asosiy maqgsad fuqarolarni baynalmillashtirish
jarayonlarini tezlashtirish va oshirishga garatilgandir.

Xulosa va takliflar (Conclusion/Recommendations). Xulosa qgilib aytganda,
masofaviy ta’lim tizimini jadal rivojlanishining asosiy sababi bu integral qobiliyat
bo‘lib, unda an’anaviy va masofaviy ta’limning uzviyligi, muvofigligi hamda bir-
birini to‘ldiruvchi samarali jihatlari uyg‘unligini ta’minlovchi zamonaviy ta’lim
shakli hisoblanadi. lImiy-ma’rifiy makonda insoniyat tomonidan to‘plangan butun
dunyo axborot manbai va resurslarini har bir ta’lim muassasasida birlashtirishning
iloji yo‘q. Masofaviy ta’limning oldida turgan asosiy vazifa sayyoramizning har bir
geografik nugtasidan telekommunikasiya va axborot texnologiyalari vositalaridan
foydalangan holda o‘quv jarayoni manba va resurslariga kirishni ta’minlashdir.
Masofaviy o‘qitish turli hududlarda targatiladigan axborot resurslarini faollashtiradi.
Bu masofaviy ta’limni rivojlantirish zarurligining konseptual asosidir.

“Texnologiyalar nafagat ta’lim jarayonining uslublari va shakllarini, balki
ta’lim tizimining o‘zini ham o‘zgartiradi" [14].

Shu nuqtai nazarda kelib chigqan holda, masofadan o‘qitish bo‘yicha quyidagi
ilmiy garshlarga e’tibor garatdik:

- mutaxassislarning masofaviy o‘qitishni afzalliklari va kamchiliklari to‘g‘risida
muvozanatsiz garashlarining mavjudligi;

- masofaviy o‘qitishning oliy ta’lim tizimidagi ahmiyati ustuvor etib
belgilanmaganligi  (raqobat bardosh kadrlar tayoyrlash masalasida tutgan o‘rni
aniglanmaganligi);

- masofaviy o‘qitish shakllari va talabalar sonining ko‘payishiga qaramay,
masofaviy ta’lim sifatini oshirish uzoq vaqt talab etadigan jarayon ekanligi;

- masofadan o‘qitish dasturlarining oliy ta’lim tizimidagi o‘rni DTS va jahon
standartlari talablariga muvofiq o‘zgarishi kerak;

- masofadan o‘qitish dasturlariga qo‘yilgan talab an’anaviy ta’lim dasturlaridan
tubda farg gilishi va aniq mezonni ishlab chigish;

- masofaviy dasturlarning sifatini aniglash yuzasidan maxsus pedagogika amaliy
(tavsiya va ko‘rsatma) dasturni yaratish;

-masofaviy o‘qitish dasturlarining xususiyatlarini aniqlash;

- masofaviy o‘qitishning afzalliklari va kamchiliklari, hamda ijtimoiy-iqtisodiy
samaradorligi bo‘yicha ilmiy tadqiqotlar olib borish hamda masofaviy ta’limda
kunduzgi ta’limning audio va video, bosma materiallar kabi boshqa resurslaridan
foydalanish yuzasidan metodologik ko‘rsatma ishlab chiqish zarur bo‘ladi. Zero,
bugungi  globallashuv  davrida fan-texnika taraqqgiyoti, aynigsa axborot
kommunikatsiya texnologiyalarining ulkan imkoniyatlari, ma’lumotlarning tez
eskirishi nafagat ta’lim oluvchilarning balki mazkur ijtimoiy hayotda faoliyat
yuritayotgan har bir jamiyat a’zosi uchun tez moslashuvchanlik (mobilizatsiya)
ko‘nikmalarini talab etadi. Bu masofaviy ta’lim shaklining asosiy tamoyillaridan
birdir.

